
Hagsjá – Kortavelta  

Hagfræðideild Landsbankans 
21. ágúst 2020 

 

Hagsjá  21. ágúst 2020 

Viðsnú ningúr í  kortaveltú a  
súmarma núðúm 

Margir útgjaldaliðir sem drógust saman í mars og apríl jukust verulega í maí, 

júní og júlí þegar létti á samkomubanni. Aðrir útgjaldaliðir héldu áfram að 

aukast. Líklegt þykir að önnur bylgja veirufaraldursins með þeim takmörkum 

sem því fylgir, gæti haft áhrif á kortaveltu ágústmánaðar.  

Kortavelta Íslendinga innanlands tók nokkuð vel við 

sér á sumarmánuðum eftir samdrátt í mars og apríl 

þegar samkomubann stóð sem hæst. Svo virðist sem 

fólk hafi bætt sér upp þá neyslu sem hefði átt sér 

stað erlendis, með aukinni neyslu innanlands. 

Kortavelta í heild breyttist þannig lítið að raungildi í 

júní og júlí, samanborið við sömu mánuði í fyrra, en 

var í auknum mæli innlend.  

Útgjaldaliðir sem drógust saman í samkomubanni,  

jukust margir þegar takmörkunum var aflétt. 

Ef litið er til kortaveltu eftir útgjaldaliðum sést að 

aukningin í júlí varð mest í gistiþjónustu. 

Íslendingar eyddu 173% meira að raunvirði á 

hótelum og í aðra gistiþjónustu í júlí í ár samanborið 

við júlí í fyrra. Aðrir útgjaldaliðir sem jukust þegar 

létti á samkomubanni voru velta á veitingastöðum, í 

fataverslunum, í afþreyingar- og 

tómstundastarfsemi, á snyrtistofum og í verslunum 

með heimilisbúnað. Einnig voru eldsneytiskaup 

meiri í júní og júlí í ár en í fyrra, enda nýttu margir 

sumarið í að ferðast innanlands.  

Aðrir liðir hafa aukist nær stöðugt 

Velta í áfengisverslunum, raf- og heimilistækja-

verslunum, byggingarvöruverslunum og á 

stórmörkuðum og í dagvöruverslunum hefur aukist 

stöðugt frá því að faraldurinn braust út hér á landi. 

Ljóst er að auknum tíma er varið heima við og 

endurspeglast það í kortaveltunni. Hvort um sé að 

ræða breytingu sem kemur til með að vara lengi fer 

allt eftir þróun faraldursins.  

Einn útgjaldaliður hefur stöðugt dregist saman 

síðan faraldurinn braust út og það er kaup á 

skipulögðum ferðum ferðaskrifstofa. Gera má ráð 

fyrir því að fólk vilji síður kaupa sér pakkaferðir til 

Ferðaskrifstofur og
skipul.ferðir

Snyrti- og heilsutengd
þjónusta

Verslanir með
heimilisbúnað

Lyfja-, heilsu- og
snyrtivöruverslanir

Byggingarvöruverslanir

Eldsneyti

Stórmarkaðir og
dagvöruverslanir

Menningar-, afþreyingar-
og tómstundastarfsemi

Fataverslanir

Veitingar

Raf- og
heimilistækjaverslanir

Áfengisverslanir

Gistiþjónusta

Breyting í kortaveltu eftir 
útgjaldaliðum

júlí júní maí apríl mars

Samanburður við sama mánuð árið 2019. Velta raunvirt með 
viðeigandi undirlið VNV. 
Heimild: Rannsóknarsetur verslunarinnar, Hagstofa Íslands, 
Hagfræðideild Landsbankans

útlanda þegar óvissa um útbreiðslu faraldursins er 

mikil og takmarkanir á ferðafrelsi víða við lýði.  

Velta smásöluverslana jókst 

Hagstofan birti í gær gögn um veltu samkvæmt 

virðisaukaskattsskýrslum í mars og apríl. Þar kemur 

fram að velta smásöluverslana jókst um 3% að 

raunvirði milli ára á tímabilinu, sem verður að 

teljast nokkuð gott í ljósi þess að ferðamenn voru til 

að mynda mikið færri. Velta í 

byggingarvöruverslunum jókst einnig um 3% að 

raunvirði milli ára og var það í fyrsta sinn síðan í 

undir lok sumars í fyrra sem aukning mældist þar.   

Hertar samkomutakmarkanir í ágúst gætu snúið  

þróuninni aftur við 

Þróun síðustu mánaða gefur til kynna að 

veirufaraldurinn hafi haft áhrif á neysluvenjur 

Íslendinga. Meira er neytt innanlands, og virðist 

neyslan breytast hratt í takt við þær takmarkanir 

sem gilda hverju sinni. Kortaveltan var fljót að taka 

við sér þegar takmörkunum var létt og fólk fékk 

tækifæri til þess að ferðast og njóta ýmissa gæða og 

þjónustu innanlands. Hvort sú þróun sé 

árstíðabundin og bara yfir sumarið á þó eftir að 

koma í ljós. Gera má ráð fyrir því að þær 

takmarkanir sem tóku gildi í ágúst muni hafa 

einhver áhrif á kortaveltu líkt og fyrri 

samkomutakmarkanir hafa gert.  

Innihald og form skjals þessa er unnið af starfsmönnum Hagfræðideildar Landsbankans hf. (hagfraedideild@landsbankinn.is) og 

byggist á aðgengilegum opinberum upplýsingum á þeim tíma sem greiningin var unnin. Mat á þeim upplýsingum endurspeglar 

skoðanir starfsmanna Hagfræðideildar Landsbankans á þeim degi þegar greiningin er dagsett, en þær geta breyst án fyrirvara.  

Landsbankinn hf. og starfsfólk hans taka ekki ábyrgð á viðskiptum sem byggð eru á þeim upplýsingum og skoðunum sem hér eru 

settar fram, enda eru þær ekki veittar sem persónuleg ráðgjöf fyrir einstök viðskipti.  

Bent skal á að Landsbankinn hf. getur á hverjum tíma haft beinna eða óbeinna hagsmuna að gæta, ýmist sjálfur, dótturfélög hans 

eða fyrir hönd viðskiptamanna, s.s. sem fjárfestir, lánardrottinn eða þjónustuaðili. Greiningar eru engu að síður unnar sjálfstætt af 

Hagfræðideild Landsbankans og innan Landsbankans eru í gildi reglur um aðskilnað starfssviða sem eru aðgengilegar á vef 

bankans. 

Velta smásöluverslana 

(ÍSAT nr. 47 smásala. Verslun með vélknúin ökutæki 
undanskilin). Velta eftir uppgjörstímabilum samkvæmt VSK-
skýrslum raunvirt með VNV án húsnæðis. Heimild: Hagstofa 
Íslands, Hagfræðideild Landsbankans

Breyting milli ára

-15%

-10%

-5%

0%

5%

10%

15%

Velta byggingavöruverslana 

(ÍSAT nr. 4752. Smásala á járn- og byggingarvöru, málningu og 
gleri í sérverslunum). Velta eftir uppgjörstímabilum 
samkvæmt VSK-skýrslum raunvirt með VNV án húsnæðis.
Heimild: Hagstofa Íslands, Hagfræðideild Landsbankans

Breyting milli ára


